
Egunkaria 2002ko azaroaren 30a 

ESKU-HUSKA. San Andres egun handian arituko dira, gaur, Eibarren 

Azken aukera 
Nola Unanuek hala Esainek garaipena behar dute lehian jarraitzeko 

E. Telleria I DONOSTIA 

Abel Barriolak eta Aimar Olai­
zolak jokatuko duten partida­
ren parean txiki gelditu da Mi­
kel Unanue eta Inaki Esainen 
artekoa oihartzunari dagokio­
nez, baina bi pilotarientzat hil 
edo bizikoa da gaur arratsalde­
an Eibarren jokatuko duten nor­
gehiagoka (17:30, Tele 5). Izan 
ere, galdu egin du bakoitzak fi­
nalerdietako ligaxkan jokatu 
duen partida bakarra, eta ligax­
kan aukeraren batekinjarraitze­
ko azken aukera dute gaurkoa. 
Galtzen duenak, ez du jada au­
rrera egiteko aukerarik izango. 

Unanueren aldekoak dira ira­
garpenak, baina ez tarte handia­
rekin. Esperientziak balio dio 
Anorgakoari mota honetako 
partidak jokatzeko. Ligaxkan 
sartu direnen artean pilotari 
ahulena Esain dela diotenekin 
ez da, hala ere, bat etorri Una­
nue eta oso kontrario arrisku­
tsua dela ohartarazi du. Egia da 
aurtengo lau t'erdiko an beste 
pilotari baten itxura eman duela 

Inaki Esain, Eibarko Astelenan jokatutako partida batean . 

Burlatakoak, baina ikusi egin 
beharko da gaurkoa bezalako 
partida batean nola eusten dion 
presioari. Unanuek ez dio arna­
sik hartzen utziko. 

Jendetza espero da Astele-

nan, San Andres egunean. Au­
rretik, Titin-Apeztegia eta Agi­
rre-Lasa IILa arituko dira. 
Errioxarrak Azkoitian jokatu 
behar zuen bart. Bi partida, be­
raz, 24 ordu baino gutxiagoan. 

ERREMINTA 
Iriondo eta Galan Buruz Buruko Pala Txapelketan 

Euskadiko Buruz Buruko Pala Txapelketako final-laurdeneta­
ko txartela nork lortuko arituko dira Iriondo eta Galan, gaur, 
Bilboko Deportivo frontoian. Txapelketako aurreneko partida 
du Iriondok, eta bigarrena Galanek. Atzelari asturiarrak Casa­
do hartu zuen mendean aurreneko kanporaketan (35-25). Re­
kalde du zain gaurko partidako irabazleak. Erremontean, ohi­
ko j ai aldi ak j okatuko dira Galarretan eta Euskalen. 

SELEKZIOA 
ESAIT: «Guztiz koherentea da Jaurlaritzaren erabakia» 

Lehen Nazioarteko Federazioarentzat zen diru laguntza Eus­
kadiko Federazioari eman, eta Nazioartekoari Irungo egoitza­
tik alde egiteko Jaurlaritzak emandako agindua «guztiz kohe­
rentea» iruditu zaio ESAITi. Aldi berean, erabaki horrek zer­
baitetarako balio dezan Euskal Pilotaren Konfederazio 
Nazionala abian jartzea ere derrigorrezkoa dela dio ESAITek. 

ATZOKO EMAITZAK 
EUSKAL. 
Iturralde·Amenabar 32; Ziganda·Reklusa 
40. Ezkurra-Iriarte 40; liiigo-Altuna I.a­
Etxabe 35. Matxin-Auzmendi 40; 
Urreta bizkai La-J. Etxeberria 39. Iribarren­
Ekiza 30; Zeberio La-Aizpurua Il.a 20. 

GAURKO PARTIDAK 
EIBAR. 17:00. 
Titin IIl.a-Apeztegia / Agirre-Lasa IIl.a. 
Lau t'erdiko Txapelketa: Unanue / Esain. 
Gonzalez-Arroyo Il.a / Del Rey-Imaz. 
URIONA. 17:30. 
2. Mailako Lau t'erdiko Txapelketa: 
Fuertes / Capellan Il.a. 

GALARRETA. 16:00. 
Zalakain-Barrenetxea Il.a / 
Uterga-Barrenetxea Il.a. 
Altuna La-Etxabe /Iiiigo-Iriarte. 
Bereziartua-T xikuri / 
Agirresarobe-Auzmendi. 
Lezea-Ekiza / Matxin IIl.a-Badiola. 
EUSKAL.16:00. 
Zeberio IIl.a-Lander / Larrea-Aizpurua Il.a. 
Zeberio Il.a·Eizagirre / Altuna La-Lizaso. 
Elizalde-A.Lekunberri / Bitoria-Aizpuru. 
Sarasua-Urreta bizkai Il.a / Kalonge-Urko. 
DEPORTIVO. 17:00. 
Euskadiko Txapelketa: Iriondo / Galan. 
Insausti-Beldarrain / Urkia-Lujan. 
Ziskar Il.a-Ziskar La / Urkijo-Fernando. 

